
			Chámome Curuxa e a miña principal ocupación é voar do mundo dos vivos ao mundo dos non vivos (non quero asustarte coa palabra MORTOS). Glups!, perdón, non quería dicir iso, escapoume! A ver, en realidade, tampouco é para tanto. Os adultos son un pouco esaxerados con iso da morte. Xamais falan dese tema, coma se estivese prohibido ou coma se fosen recibir unha descarga eléctrica por pronunciar esa palabra. A min divírteme visitar este mundo. No Outro Barrio sempre sucede algunha cousa emocionante. Sobre todo, se están polo medio os Minimortos. 

			Non podo dicir que sexan os meus amigos, porque os humanos, teñan o tamaño que teñan, danme arrepíos. Pero recoñezo que lle collín un pouco de agarimo a esta panda (só un chisco, tampouco nos vaiamos pasar). Están aquí agardando que cheguen os seus pais. E mentres iso non sucede, son libres para faceren todas as falcatruadas que lles pete.

			Un dos lugares estrela do Outro Barrio é a horta de Petunio, un Minimorto bastante riquiño que tolea pola xardinaría. Para min, esta horta é coma un prato xigante cheo de cousas ricas. En canto Petunio se pon a remexer na terra, aparecen os manxares: lagartos, vermes e arañas saen fuxindo dos seus agochos e eu toleo por cazalos. 

			Petunio dedícalle moitas horas ao día a traballar o campo. Cultiva hortalizas e clasifícaas por cores. Tamén ten un xardín bastante grande. Agora mesmo está cheo de tulipáns, narcisos e malvas, que son as súas flores favoritas. Tamén son as favoritas de Maya, a Minimorta máis malota da panda. De noite, cando todos dormen, preséntase aquí e come a encher. Leva unha farta! Tan só deixa os pobres talos, que axiña se poñen murchos. Pola mañá, cando Petunio visita o seu xardín despois de almorzar e comproba que Maya volveu decapitar as súas flores, enfádase moitísimo, ata poñerse da cor das berenxenas. Está valorando a posibilidade de colocar trampas, mais tampouco quere mancala. Malia que Maya sexa unha lambona, é a súa amiga e quérea.

			—Non podemos permitir que siga arruinando o noso xardín —protesta Verdura, o caracol que vive na súa cabeza—. Xa está ben! Temos que electrificar a horta. Un par de chispazos e verás como esa abusona deixa de facer visitas nocturnas. 

			—Non sexas bruto! —repréndeo Petunio—. Prefiro chegar a un acordo con ela. Xa pensarei algo para convencela.

			Mais non é tan sinxelo. Xa intentou moitas veces disuadir a Maya e fracasou. A Minimorta morre por esas flores, podería comer toneladas.

			Desde a póla deste abeto onde estou descansando teño unha vista perfecta da horta. Recoñezo que estou algo preocupada por Petunio. As petunias da súa cabeza levan días bastante tristeiras. Coma se lles faltase a vida. El está contento e as flores, fatal; e iso resulta moi estraño, porque son unha prolongación do seu corpo. Levan aí desde que lle caeu na cabeza un testo de petunias dun quinto piso. Así foi como Petunio chegou ao Outro Barrio.

Pochifia: sempre estaba enferma,
encadeaba unha enfermidade con
outra. Non se sabe moi ben de que
morreu. Encéntalle ler e contar
historias de medo no cemiterio.

Penoso: é un oso de peluche.
O seu dono deixouno esquecido
nun autobis e o condutor

levouno a unha oficina de
obxectos perdidos. Alf estivo
anos, ata que morreu de pena.

Curuxa: esa son eu. Giistame
comer roedores, voar dun mundo
a outro e visitar os Minimortos.
Téfolles moito aprecio, pero eles
non o saben. Se cadra algtin dia
me atrevo a falarlles. Non me
gustan demasiado os humanos.

Petunio: caeulle na cabeza un

testo de petunias dende un quinto
piso. Encéntalle a xardinarfa. O seu
mellor amigo é un caracol chamado
Verdura, que morreu comendo unha
folla de verdura con veleno para
caracois. Vive na cabeza de Petunio.

Maya: era unha nena alérxica 4s
abellas. Tiroulle pedras a un panal
e atacdrona. Tolea polas flores.

Adoita visitar o xardin de Petunio 4s
agachadas e come todas as que pode.
Iso provoca algin conflito ca outro.

Dinamito: intentou fabricar
unha bomba caseira e voou
todo polo aire. E un apaixonado
da ciencia e dos inventos. Estd
orgulloso do seu cabelo en
chamas. Préndeas cando quere.

